
§§Հայաստանի Հանրապետության 2026 թվականի պետական բյուջեի մասին¦ Հայաստանի Հանրապետության օրենքում վերաբաշխում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ լրացումներ ու փոփոխություններ կատարելու և Հայաստանի Հանրապետության պաշտպանության նախարարությանը թույլտվություն տալու մասին¦ ՀՀ կառավարության որոշման նախագծի

	ՀՀ ֆինանսների նախարարություն
	06.05.2026թ.

	
	№ 01/34-1/11683-2026

	Նկատի ունենալով, որ N 7 հավելվածով նախատեսված են ապրանքներ և ծառայություններ, առաջարկում ենք Նախագծի 2-րդ կետում նշված «մատակարարված, ինչպես նաև մատակարարվելիք գնման առարկաների» բառերը փոխարինել «մատակարարված ապրանքների, մատուցված ծառայությունների, ինչպես նաև մատակարարվելիք ապրանքների, մատուցվելիք ծառայությունների» բառերով և որոշակիացնել, թե ինչ ժամանակահատված է ընդգրկում 2026 թվականի սկիզբ ձևակերպումը:
	Ընդունվել է:

	Հայտնում ենք նաև, որ Գնումների մասին օրենքի 15-րդ հոդվածի 6-րդ մասի հիմքով՝ նախատեսվում է հատկացնել ֆինանսական միջոցներ 14.10.2025թ․ կնքված թիվ ԲՄԾՁԲ-25-7/1-1 կոշիկների վերանորոգման ծառայությունների պայմանագրի ակտիվացման համար:
Գնումների մասին օրենքի 15-րդ հոդվածի 6-րդ մասով սահմանվում է, որ նշված մասի համաձայն կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել:
Նկատի ունենալով, որ 14.04.2026թ. լրացել է հիշյալ պայմանագրի ակտիվացման նպատակով ֆինանսական միջոցներ հատկացնելու համար սահմանված վեցամսյա ժամկետը, ինչպես նաև այն հանգամանքը, որ նշված պայմանագիրը 2026 թվականի համար համարվում է նոր ստանձնվող պարտավորություն և հակասում է Նախագծի 2-րդ կետի բովանդակությանը, ուստի առաջարկում ենք N 6 հավելվածով ներկայացված գնումների պլանից հանել պայմանագրի ակտիվացման համար 50821200/1 ԳՄԱ կոդով նախատեսվող ֆինանսական միջոցները, իսկ N 7 հավելվածով ներկայացված աղյուսակից՝ պայմանագրին վերաբերող տողը:
	Ընդունվել է: 


	Միաժամանակ, գնումների պլանում նշված 90521300/2 «Բժշկական թափոնների ոչնչացման ծառայություններ» ԳՄԱ կոդով գնման առարկայի ֆինանսավորմանը նախատեսվում է ուղղել 10,456.2 հազար դրամ, սակայն N 7 հավելվածով բացահայտված չէ, թե որ պայմանագրի արդյունքների դիմաց է նախատեսվում վճարումն իրականացնել: Նշվածով պայմանավորված՝ հայտնում ենք, որ վերջինիս մասով դիրքորոշում կարող ենք հայտնել կազմակերպված գնման ընթացակարգի կամ կնքված պայմանագրի վերաբերյալ տեղեկատվություն ներկայացնելու դեպքում:
	Ընդունվել է: 


	Հաշվապահական հաշվառման տեսանկյունից հայտնում ենք հետևյալը.
«Հանրային հատվածի կազմակերպությունների հաշվապահական հաշվառման մասին» ՀՀ օրենքի (այսուհետ՝ Օրենք) 5-րդ հոդվածի 1-ին մասի համաձայն՝ հաշվապահական հաշվառումը կազմակերպության ակտիվների, պարտավորությունների, զուտ ակտիվների (սեփական կապիտալի) վիճակի ու շարժի, ինչպես նաև հասույթների և ծախսերի վերաբերյալ դրամական արտահայտությամբ տեղեկատվության հավաքման, գրանցման և ընդհանրացման համակարգ է գործառնությունների, այլ դեպքերի և իրադարձությունների համընդհանուր և անընդհատ փաստաթղթային հաշվառման միջոցով: Նույն հոդվածի 2-րդ մասի համաձայն՝ կազմակերպությունները պարտավոր են վարել հաշվապահական հաշվառում:
Օրենքի 10-րդ հոդվածի 1-ին մասի 3-րդ կետի համաձայն՝ հաշվապահական հաշվառումը վարվում է անընդհատ` կազմակերպության պետական գրանցման պահից մինչև Հայաստանի Հանրապետության օրենսդրությամբ սահմանված կարգով նրա վերակազմակերպումը կամ լուծարումը:
Օրենքի 11-րդ հոդվածի 1-ին մասի համաձայն՝ հաշվապահական հաշվառման գրանցումները կատարվում են սկզբնական հաշվապահական հաշվառման փաստաթղթերի հիման վրա, որոնք արձանագրում են գործառնությունների կատարումը, այլ դեպքերի և իրադարձությունների տեղի ունենալը: 
Հիմք ընդունելով վերոգրյալը՝ պարզաբանման կարիք ունի Նախագծի 2-րդ կետում առաջարկվող՝ «գնման առարկաների դիմաց ծախսերը ձևակերպել հաշվապահական հաշվառմամբ» ձևակերպումը, քանի որ հաշվապահական հաշվառման ոլորտը կարգավորող օրենսդրությունը պահանջում է կազմակերպություններից վարել դեպքերի և իրադարձությունների համընդհանուր և անընդհատ փաստաթղթային հաշվառում։
Միաժամանակ, հայտնում ենք, որ N 7 հավելվածում նշված գնման առարկաների շարքում առկա են պաշարներ և հիմնական միջոցներ, որոնք հաշվապահական հաշվառման ոլորտը կարգավորող օրենսդրության համաձայն՝ պետք է ճանաչվեն ոչ թե որպես ծախս, այլ որպես ակտիվ։
	Ընդունվել է:


	ՀՀ վարչապետի աշխատակազմի իրավաբանական վարչություն
	20.05.2026թ.

	
	№ 02/16.4/17201-2026

	Ներկայացված նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման 2-րդ և 5-րդ կետերը, ինչ հակասում է  «Նորմատիվ իրավական ակտերի մասին» օրենքի 13-րդ հոդվածի 1-ին մասին, համաձայն որի՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Չի ընդունվել, քանի որ Նախագծի հիմք է հանդիսացել (նախադեպ է դիտարկվել) ՀՀ կառավարության 23.04.2026թ. № 569-ՆՀԳ,
30.04.2025թ. № 519-Ն
31.10.2024թ. № 1727-Ն, 
24.12.2024թ. № 2046-Ն, 
28.03.2024թ. № 431-Ն, 
27.04.2023թ. № 633-Ն որոշումները:



